
Татар әдәбиятының мактанычы һәм горурлыгы булган каләм ияләре арасында Фатих Әмирхан лаеклы урын тота. Ул талантлы прозаик һәм драматург, үткен телле сатирик һәм юмор остасы, нечкә зәвыклы әдәби тәнкыйтьче һәм ялкынлы публицист булып танылды.
Ф.Әмирхан, шәкерт чагында ук, үзен милләткә, халыкка хезмәт итү эшенә багышларга карар итә. Моның өчен, билгеле, мәдрәсәдә алган белем генә җитәрлек булмый. Шуңа күрә ул, үзе әйтмешли, яңадан укырга тотына. Мәдрәсәдә чакта ук хосусый укытучыга йөреп, рус телен өйрәнергә керешкән. Ф.Әмирхан, 1904 елда Самара шәһәренә барып, дүрт ай буе русча укый.
Ф.Әмирхан - татар әдәбиятында сатирик хикәя жанрын тудыручы әдип. Аның хикәяләре җыйнак үткен теллелеге белән аерылып тора. Ф.Әмирхан милләтнең үз эчендә искелек тарафдарларын рәхимсез камчылый, тар милләтчеләрне тәнкыйтьли. Әдәби тәнкыйть мәкаләләрендә һәм бәяләмәләрендә халыкчанлыкны һәм реализмны яклый. Матбугатта чыгып барган яңа әсәрләргә тәнкыйть  мәкаләләре, рецензияләр биреп бара.Г.Тукай, Г. Колахметов, З. Һадиларга  язган рецензияләре аның таләпчәнлегенең һәм әдәби зәвыгының  бик югары торганлыгын күрсәтәләр. Белемле кеше генә тәнкыйтьли ала.
Ул татарлар тормышындагы урта гасырчылык калдыкларын фаш итүгә зур игътибар бирде, аның иҗатында хатын-кыз язмышы темасы зур урын тота. Ф.Әмирхан тәнкыйди реализм методын кулланып язды, бу юнәлешне татар әдәбиятында нигезләүчеләрдән берсе булды. Әмма һәрбер талантлы язучыга хас булганча, аны бүтәннәрдән аерып тора торган үз йөзе бар. Аның төп геройлары - яшьләр, гимназист һәм гимназисткалар, студент һәм курсисткалар, журналист һ.б. төр зыялылар. Бу хәл исә язучының биографиясе белән бәйле, һәр язучы, мәгълүм булганча, үзе яхшы белгән тормыш  хәлләрен файдаланып  иҗат итә. Тормыш  хәлләрен Ф.Әмирхан, үз сүзе белән әйтсәк,  яшь мәгыйшәт типларын һәм күренешләрен демократик идеал югарылыгыннан  торып тасвирлады.
Ф.Әмирхан безгә “Бәйрәмнәр”, “Фәтхулла хәзрәт”, “Җанлы курчак”, “Уртаклык”, “Хәят”, “Беренче театр” кебек әсәрләрен мирас иткән.
Гомумән, Ф.Әмирхан иҗаты белгечләр тарафыннын төрле яклап өйрәнелгән. Ләкин күпме генә хезмәтләр басылып чыкмасын, бу инде аның иҗаты турында бүтән язар нәрсә калмаган икән дигән сүз түгел әле. Бөек әдип иҗатын  һәркем үзенчә күз алдына китерә, үзенчә аңлый һәм бәя бирә, шуңа күрә аның иҗаты минем фикерләүемдә дә  кызыклы булыр дип саныйм.

Ф.Әмирхан әсәрләрен өйрәнә башлагач ук, төрле образларны иҗат итүдә кулланылган сәнгатьчелек алымнары, аларның үзенчәлекле булуы күзгә ташлана. Язучы геройларының эчке кичерешләрен ачуда, аларның рухи дөньясын сурәтләүдә зур уңышларга ирешә, күпьяклы тел остасы булуы һәрдаим күзгә ташланып тора.

Әлбәттә, Ф.Әмирхан иҗаты белгечләр тарафыннын төрле яклап өйрәнелгән. Ләкин күпме генә хезмәтләр басылып чыкмасын, бу инде аның иҗаты турында бүтән язар нәрсә калмаган икән дигән сүз түгел әле. Бөек әдип иҗатын һәркем үзенчә күз алдына китерә, үзенчә аңлый һәм бәя бирә. Ф.Әмирхан  әсәрләрендә күтәрелгән темалар, фикерләр хәзерге заман кешесе өчендә кызыклы, образлары  хәзерге көн укучысы өчендә якын.                                                                       Ф.Әмирхан безгә “Бәйрәмнәр”, “Фәтхулла хәзрәт”, “Җанлы курчак”, “Уртаклык”, “Хәят” кебек әсәрләрен мирас иткән. Язучы үзенең әсәрләрендә сәнгатьле сурәтләү чараларын файдаланган. Автор сәнгатьле сурәтләү чарасы буларак чагыштыруларны, метафораларны, эпитетларны бик яратып кулланган. Ф.Әмирхан иҗатында фразеологиянең стилистик кулланылышы бар. Аның әсәрләрендә диалектлар да очрый. 
          Бу иҗади эшемдә мин “Хәят”, “Яшьләр”, ”Шәфигулла агай“ ,“Фәтхулла  хәзрәт ”, “Яшьләр”, “Ул үксез бала шул!” ,“Корбан”, “Тигезсезләр”дигән   әсәрләренә тукталып  китәм.  Теманың   актуальлеге: иҗади  эшемдә әдипнең  чынбарлыкта   яшәгән   проблемаларны  ачуда төрле тел чаралары    аша  образларны  оста итеп ачып,  хәзерге көн  укучысы өчен дә кызыклы  әсәрләр тудыра  алу  үзенечәлекләрен билгеләү. Шушы  юнәлешне  бүгенге көн  күзлегеннән чыгып карау эшемнең яңалыгын билгели.  Шуңа күрә мин бу теманы сайларга булдым. Эшнең мәсьәләсе: 
1.Фатих Әмирхан – психологик анализ остасы.

2.Фатих Әмирхан сатирасында искелек калдыклары, белем һәм тел проблемасы.
3. Фатих Әмирхан  драматург буларак,  яңалык хакына- искелеккә каршы.
4.Ф.Әмирхан әсәрләренең бүгенге көндә актуальлеге.
I бүлек. Әдәбиятка юл

         Татар әдәбиятының мактанычы һәм горурлыгы булган Г. Тукай, Г. Исхакый,  Г. Камал, Г. Ибраһимов, М. Гафури, Ш. Камал кебек каләм ияләре арасында Фатих Әмирхан лаеклы урын тота. Ул талантлы прозаик һәм драматург, үткен телле сатирик һәм юмор остасы, нечкә зәвыклы әдәби тәнкыйтьче һәм ялкынлы публицист булып танылды.
          Татар әдәбиятының үсеш тарихында тирән эз калдырган шәхесләрнең берсе Ф.Әмирхан үзенең күпкырлы иҗаты белән аерылып тора. Язучының үткен сатирик тел белән иҗат ителгән әдәби һәм сәяси-публицистик әсәрләрендә милләт язмышы өчен борчылып яшәү, аны югары мәдәниятле, прогрессив аңлы итеп күрергә теләү сизелеп тора. 

Ф.Әмирхан, беренче чиратта, әдәбиятыбызның иң зыялы классик язучыларның берсе. Шул ук вакытта ул гаҗәеп оста журналист та, татар әдәби тәнкыйтенә нигез салучы да. Әдип - яшьләр газетасы “Әльислах”ны оештыручы һәм “Кояш” газетасының җаваплы секретаре буларак, үзен таныткан шәхес. Моннан тыш Г.Камал, С.Рәмиев белән берлектә татар театрын оештыру эшендә янып йөрүче Ф.Әмирхан - үзенең “Яшьләр”, “Тигезсезләр” исемле пьесалары, төрле спектакльләргә язган рецензияләре белән театр сәнгатен үстерүгә зур өлеш керткән киң белемле, эрудицияле
шәхес. Язучының иҗаты, тормышы турында язылган байтак истәлекләр, мәкаләләр белән танышырга туры килде. “Фатих Әмирхан турында истәлекләр” җыентыгы( - шуларның берсе. Аның турында дуслары, туганнары һәм аны күреп белгән замандашларының истәлекләре тупланган әлеге китап әдипнең тууына 100 ел тулу уңае белән чыгарылган. Ф.Әмирханның бөтен тормышы чагылыш тапкан бу китапта мин үземне кызыксындырган бик күп сорауларга җавап таптым.

 “Төрки телләрдә, гарәпчә, фарсыча һәм, әлбәттә, русча иркен укучы, киң карашлы, мәгълүматлы, Көнчыгыш мәдәниятенең рухын аңлаган, шуның белән бергә, Көнбатыш цивилизациясенә йөз тоткан, аңа кызыккан әдип үзен дә Лондон, Париж дендилары кыяфәтендә күрергә теләгән. Аяксыз булганы хәлдә, европача эшләпә, гамашлы ботинкалар киеп алдырган фотосын карагыз. Тереклекне, гомерне никадәр ярату хисе чагыла бу кыяфәттә...”** Б.Урманче истәлекләрендә әнә шундый зыялы, укымышлы, эчке һәм тышкы дөньясының матурлыгы турында даими кайгыртучы шәхес булып күзаллана әдип.

Ф.Әмирханның бай иҗаты турында язылган хезмәтләрдән Э.Нигъмәтуллинның “Әдип иҗатына бер караш”* һәм В.Хаковның “Ул яктылык көтеп яшәде”** мәкаләләре дә игътибардан читтә кала алмыйлар. 

Аларның беренчесендә Ф.Әмирхан иҗатына төрле яссылыктан торып анализ ясалса, икенчесендә исә әдипнең татар прозасын баету, әдәби телне үстерү, камилләштерү өлкәсендәге эшчәнлеге турында сөйләнә. Башка галимнәребез дә аның иҗатын ныклап өйрәнгәннәр. И.Нуруллинның “Фатих Әмирхан” хезмәте*** – шундыйларның берсе.    Бу өлкәдә шулай ук Р.К.Ганиева, А.Г.Әхмәдуллин, М.С.Мәһдиев, Д.Ф.Заһидуллина, Т.Ш.Гыйлаҗев кебек галимнәрнең әдипкә һәм аның иҗатына багышланган күп санлы мәкаләләре бар.
           1989 елда Ф.Әмирхан әсәрләренең дүрт томлыгы басылып чыккан булса, 2002 елда “Хәтер” нәшрияты әдипнең әсәрләрен “Мәктәп китапханәсе” сериясендә кабат бастырып чыгарды. Бу укучылыр өчен зур бүләк булды.

            Язучының әсәрләре турында сүз башлаганчы, ул яшәгән чорның аның шәхес булып формалашуына ничек йогынты ясавы турында әйтеп китик. Фатих Әмирхан Тукай белән бер елда, ягъни 1886 елны мулла гаиләсендә дөньяга килгән. Фатихның әтисе яңарак карашлы муллалардан саналган. Анасы да йомшак күңелле аңлы хатын булган. Шуңа да Фатих сабый чагыннан ук руханилар тормышына хас күп кенә гореф-гадәтләрне, дини карашларны зиһененә сеңдереп үскән. “Минем тәрҗемәи хәлем” исемле язмасында бу турыда үзе дә әйтә: “Мин мулла баласы булганга, бик кечкенәдән үк муллалык дәрәҗәсенең, пәйгамбәр вә сәхабәлектән кала, иң зур дәрәҗә икәнен бик яхшы төшенә идем”
.

          1895 елда Фатихны Казанның иң зур һәм алдынгы мәдрәсәсе саналган «Мөхәммәдия»гә бирәләр. Монда да ул мәдрәсә гыйлемнәрен бик тырышып үзләштерә. XIX гасырның икенче яртысында киң колач алган уяну хәрәкәте, яңа фикер, яңа карашлар «Мөхәммәдия» мәдрәсәсенә дә үтеп керә. Күзе ачылган олырак шәкертләр һәм алдынгы фикерле кайбер хәлфәләр йогынтысында яшүсмер Фатих та, мәдрәсә программасы белән генә чикләнмичә, татар телендәге китапларны һәм Көнчыгыш әдәбиятын укырга керешә. Шәкертләр төрле кичәләр үткәрә башлыйлар, әдәби түгәрәкләр оештыралар, кулъязма газета һәм журналлар чыгару эшенә керешәләр. Фатих әнә шул эшләрнең үзәгендә була. Соңрак исә ул дөнья өчен кирәкле фәннәр кертүне, яңача укытуны таләп итеп чыккан бөтен Россия татар шәкертләре хәрәкәтенең башында тора. Шулай итеп, Фатих, шәкерт чагында ук, үзен милләткә, халыкка хезмәт итү эшенә багышларга карар итә. Милләткә һәм халыкка, әлбәттә, төрле юллар белән хезмәт итәргә мөмкин. Әмирхан, мәгълүм булганча, язучылык эшен сайлый, кулына каләм ала. «Мөхәммәдия»дәге әдәби кичәләр, түгәрәкләр, кулъязма газета һәм журналлар, аерым өйләрдә куелган спектакльләрдә рольләр башкару, Көнчыгыш әдәбиятын өйрәнү, XIX гасыр татар мәгърифәтче язучыларының әсәрләрен уку, рус классик язучылары  иҗаты  белән таныша башлау — әнә шулар барысы бергә Әмирханны әдәбиятка китерә.
             Ф. Әмирханның журналистикага мөрәҗәгать итүе шәкертлек елларында ук башлана. 1905 елда “Мөхәммәдия”нең алдынгы шәкертләре яшертен рәвештә җилем басмада «Әлислах» газетасын чыгара башлыйлар. 
Ф. Әмирхан — аның җитәкчесе һәм мөхәррире. 1906 елда исә аның журналистлык һәм публицистлык эшчәнлеге ныклап торып колач ала.1906 елда Тукай катнашлыгында чыгарылган  “Әлгасрелҗәдит” журналында аның “Париж коммунасы тарихы” исемле тәрҗемә мәкаләсе басыла. 1907 елда Әмирхан Мәскәүдә чыга башлаган “Тәрбиятел-әтфаль” дигән балалар журналында сәркатип булып эшли. Һәр санда төрле темаларга багышланган мәкаләләре басыла. Ул, мәсәлән, Дәүләт думасының эшчәнлеген даими рәвештә күзәтеп бара, аның хаким сыйныфларны гына яклавын фаш итә. Дума эшенә катнашучы сул партияләрнең халык файдасына
            Ф.Әмирхан - татар әдәбиятында сатирик хикәя жанрын тудыручы әдип. Аның хикәяләре җыйнак үткен теллелеге белән аерылып тора. Ф.Әмирхан милләтнең үз эчендә искелек тарафдарларын рәхимсез камчылый, тар милләтчеләрне тәнкыйтьли. 
           Әдәби тәнкыйть мәкаләләрендә һәм бәяләмәләрендә халыкчанлыкны һәм реализмны яклый. Матбугатта чыгып барган яңа әсәрләргә тәнкыйть  мәкаләләре, рецензияләр биреп бара.Г.Тукай, Г.Колахметов, З.Һадиларга  язган рецензияләре аның таләпчәнлегенең һәм әдәби зәвыгының  бик югары торганлыгын күрсәтәләр. Белемле кеше генә тәнкыйтьли ала.
     Ул татарлар тормышындагы урта гасырчылык калдыкларын фаш итүгә зур игътибар бирде, аның иҗатында хатын-кыз язмышы темасы зур урын тота. Ф.Әмирхан тәнкыйди реализм методын кулланып язды, бу юнәлешне татар әдәбиятында нигезләүчеләрдән берсе булды. Әмма һәрбер талантлы язучыга хас булганча, аны бүтәннәрдән аерып тора торган үз йөзе бар. Аның төп геройлары - яшьләр, гимназист һәм гимназисткалар, студент һәм курсисткалар, журналист һ.б. төр зыялылар. Бу хәл исә язучының биографиясе белән бәйле, һәр язучы, мәгълүм булганча, үзе яхшы белгән тормыш хәлләрен файдаланып иҗат итә. Тормыш хәлләрен Ф.Әмирхан, үз сүзе белән әйтсәк, “яшь мәгыйшәт” типларын һәм күренешләрен демократик идеал югарылыгыннан торып тасвирлады.
II бүлек. Фатих Әмирхан – психологик анализ остасы
Ф. Әмирханга кадәр яшәгән әдипләр дидактик әдәбият вәкилләре булган. Алар үгет-нәсыйхәткә корылган әсәрләр иҗат иткәннәр. Кешенең эчке дөньясы, күңел каршылыклары, рухи халәте бу әсәрләрдә чагылыш тапмаган. Дөрес, рус әдәбиятында бу чорда И.С. Тургенев, Л.Н. Толстой, Ф.И. Достоевский кебек күңел кичерешләрен бөтен тирәнлеге белән ачып сала алган сүз осталары яшәгән. Татар әдәбиятына психологик кичерешләрне, кешенең хис-тойгыларын сәнгатьчә нәфис итеп тасвирлау стилен Ф.Әмирхан алып килә. 

Психологик анализ остасы булу җиңел түгел. Беренчедән, кешенең эчке дөньясын ачып бирү, күңел кичерешләрен сурәтләү аша чынбарлыкны аңларга ярдәм итү өчен язучының зирәк акыллы, үткен зиһенле булуы кирәк. Икенчедән, ул үз героеның рухи дөньясы белән яши алырлык дәрәҗәдә нечкә хисле, сиземләү тойгысы көчле шәхес булырга тиеш. Әмирханда боларның барысы да бар. Моннан тыш ул кешеләрне, тормышны нык яратуы белән аерылып торган. “Чыннан да, аның булдыклы, уңган... үткен зиһенле, бик зирәк, дикъкатьле һәм сүзгә оста булуы беренче күрүдә үк сизелер тора... Фатихта нечкә күңеллелек, кешенең хәлен аңлый белүчәнлек күренешләре дә нык сизелә иде...”(( – дип искә ала аның турында Ф.Әмирхан. Башка замандашлары да аның “бик ягымлы, шат табигатьле, искиткеч ихтыярлы, бик сизгер, алдан күрә белүчән һәм зур оптимист кеше” булуы турында язып калдырганнар. Әнә шундый бай рухи дөньясы, әлбәттә, аның әсәрләрендә дә чагылмыйча калмагандыр.
Әдәби әсәрләрдәге геройларның психологик дөньясын сурәтләгәндә билгеле бер закончалыкларга таяналар. Боларны Ф.Әмирханның берничә әсәре үрнәгендә карап китик. 

“Ул үксез бала шул!” (1913) хикәясе җыйнак кына, әмма киеренке сюжетка корылган булуы белән аерылып тора. Гает көнне матур киемнәрен киеп ишегалдына чыккан малайларның күңелендәге шатлык хисе әллә кайдан ук сизелеп тора. Төп геройның бу хисләрен күрсәтү өчен, автор укучының игътибарын аерым детальләргә юнәлтә. “Күлмәк, кәләпүш һәм читекләрем генә түгел, минем казакием дә өр-яңа. Шушы гаеткә генә тектерелгән казаки иде”,( - дигән җөмләләрдә “казаки” сүзенә аерым басым ясала. Бәйрәм киеме булудан бигрәк, ул әле малайның хәлле гаиләдән булуын да күрсәтә. Бәйрәм хисен, күңелдәге шатлыкны алар төсле киенмәгән, “үзенең һәрвакыттагы иске киемендә” булган, “былтыр ата-анасы үлгәнлектән, бу ел берәүдә хезмәт итеп торган асрау малай Нури” дә бозмый. Автор әнә шулай итеп, бер-берсенә капма-каршы куелган психологик детальләрне (казаки һәм иске киемнәр) кертеп, алда сөйләнәчәк вакыйганың психологик җирлеген әзерли. Геройның күңел хисләрен көтелмәгәнчә үзгәртеп, хисләр борылышында аның характерын тулысынча ачып салучы тагын бер деталь – уен килеп керә. Уенның да ниндие бит әле! Малайлар “сабан туе атлары булып” чабыша башлыйлар. Автор башта тыныч уеннар уйнаган малайларны бер-берсе белән ярышырга мәҗбүр итә. Нәкъ менә ярыш вакытында кеше күңелендәге капма-каршы сыйфатларның ачылып куюы мөмкин. Нәрсә җиңәр: киң күңеллелекме, әллә хөсетлекме; гаделлекме, әллә гаделсезлекме? Тышкы кыяфәттәге капма-каршылык та малайларны бер-берсеннән аермаган иде. Ә менә ярышу төп геройның  рухи дөньсын ачып салырга ярдәм итә: анда көнчелек хисе, мин-минлек калкып чыга. Шунда автор зур осталык белән хикәясен тагын бер психологик деталь белән бизи. Бу – читек. Үкчәле читек - өстенлек билгесе. Шул читек белән бәйле дүрт җөмләдә “мин” сүзе җиде тапкыр кабатлана. Геройның хисләре кайный, эчке дөньясы ачыла бара. Читекле малайларның аны яклавы һәм Нурины мыскыллау көчәя барган саен, рухи дөньяның зәгыйфьлеге тагын да калкурак булып күренә. Нури  белән төп герой арасындагы психологик диалог моны тагын бер кат раслый. 

- Миңа читекләрем генә уңайсызладылар, булмаса, мин Нурины уздырмыйдыр идем, - дип сөйләнергә тотындым...

- Узгач, узган инде. Читекләрең уңайсызларлык булгач, аларны салып чабыш идең соң!.. 

- Үзеңнең яңа читегең булмагач, шулай дигән буласың инде. Минеке шикелле яңа читекләрең булса, син дә яланаяк чабышмас идең...”(
Игътибар итегез! Герой  үзенең өстенлеген күрсәтү өчен, Нуриның да яланаяк түгел, читек киеп чабышуын тели. Ә бит малай-шалайның яланаяк чабышуы гадәти хәл булса да, аның Нуридан өстен булып күренәсе килгәнгә күрә генә шулай диюе сизелеп тора. Ф.Әмирхан героеның  холык-фигылен үзеннән ачтыру алымын куллана. Кыска гына вакыт аралыгында хисләрнең борылышлар ясый-ясый үсә баруын тоясың, хәтта геройларның сөйләм интонацияләрен ишеткәндәй буласың. Шул рәвешле автор кешенең тышкы кыяфәте белән эчке дөньясы тәңгәл килмәскә дә мөмкин икәнлеген күрсәтә. Бу да психологик сурәтләүнең бер үзенчәлеге булып тора. Үзенең хаклы булуын расларга теләгән героебыз моңарчы кычкырып әйтмәгән, әмма күңелендә булган иң яман “бетләш” сүзен әйтә, һәм болай да “күзләрен мөлдерәтеп торган” Нури кычкырып елап җибәрә. Аның кичерешләренең ни дәрәҗәдә тирән булуын түбәндәге җөмләләр раслый:

- Мин үксез бала шул! Әти-әнием булса, минем дә читек-кәвешем булыр иде. (
Теләсә кемне, хәтта иң явыз кешене дә тетрәндерерлек сүзләр малайларны сискәндереп җибәрә. Алар үзләренең нинди зур хата ясауларын аңлыйлар. Ф.Әмирхан малайларның бу чактагы эчке кичерешләрен, уйларын тулырак күрсәтү өчен, кабатлау алымын кулланган. “Мин үксез бала шул!” җөмләсе төп геройның колак төбендә озак яңгырап тора.

Бу җөмләне үз героеннан кат-кат кабатлату аша автор укучыны да уйга калдыра, героена мөнәсәбәтен дә сиздереп куя: аның әле бөтенләй үк өметсез кеше түгел икәнен күрсәтә, төп хакыйкатьне аңлавына ышана. Әйе, әсәр героеннан да бигрәк, укучының иң кирәкле нәрсәне аңлавына шикләнми: иске киемле, яланаяклы Нуриның бөтен рәхәте дә, шатлыгы да үзеннән өстен малайларны йөгерештә җиңүдә; аларны җиңеп, ул да үзен әти-әниле малайлар белән тигез күрәчәк.

Гомере буе кешеләрне рәнҗетүдән сакланган Ф.Әмирхан әнә шулай тәрбияли, кыска гына хикәясе белән дә олы хакыйкатьне ача: бу дөньяда кеше рәнҗетүдән дә яманрак эш юклыгын искәртә.

“Корбан” (1913) хикәясе дә - кичерешләргә бик бай әсәр. Хикәянең герое кечкенә сарык бәтиен (ул аңа “Хөсәен” дип исем куша) тәрбияләп үстерә. Үсеп сарык булгач, малайның каршы булуына карамастан, “Хөсәенне” корбан итеп чалалар. Әнә шундый гади генә сюжетлы бу әсәрне лирик хикәя дип атау дөреслеккә күбрәк туры килер иде сыман.

Табигатьтә һәр җан иясе дә бик матур. Бигрәк тә хайваннар кечкенә вакытларында бик сөйкемле булалар. Хикәя нәни сарык бәтиен тасвирлау белән башланып китә. Геройның бу җан иясенә карата булган хис-тойгылары шундый көчле, ул аны үзе үк раслый.
Психологик анализ остасы буларак, Ф.Әмирхан табигать күренешләренең бер кисәген – кечкенә бәтине тасвирлау аша яңа хис-кичерешләргә юл ача. Бу гүзәл күренеш хикәянең герое күңелендә нәни җан иясенә карата тартылу, аны чын күңеленнән ярату һәм якларга теләү тойгысын уята. Гүзәл җан иясе дә хуҗасын ярата, һәр чакыруында аның янына килә. Шулай итеп, бер хис икенчесе белән тулыландырыла: тойгы катламнары барлыкка килә. Авторның иҗатына хас тагын бер үзенчәлекне күрсәтәсе килә. Аның героеның эчке дөньясы башка тавышларны да барлыкка китерергә сәләтле. Корбан итеп чалынырга тиешле сарыкның тавышында ул ялвару, ярдәм сорауны ишеткән сыман була. “Хөсәен”, мескен, минем тавышка... елаган, ыңгырашкан сымак итеп, һәм моңлы, һәм ачы, һәм җан көйдергеч тавыш белән кычкырып, миңа җавап бирде... Хәзер инде аның тавышында зарлану, каргау, кансыз суючыларга ләгънәт уку ишетелә иде”.(
 “Корбан” хикәясендә героеның хис-тойгыларын үстерә барып, автор аны сызланырга, кычкырып еларга мәҗбүр итә. Югалту ачысын кичергән герой үзе дә шәфкатьсез күренешнең корбаны түгелме соң? “Мин озак вакытлар “Хөсәен”не оныта алмадым... Аның моңлы һәм яшьле күзләре белән карашы минем күз алдыма килеп йөдәттеләр”,(( – ди ул. Бу сүзләр ярдәмендә автор героена теләктәшлек итә сыман: ул аны аңлый. 

Дөрес, юмор кыстырып җибәрү аша (“Хөсәен” бабайны түгел, мине дә күтәрә алмыйдыр иде) ул хис-кичерешләрнең драматизмын киметергә теләгән булса кирәк. Автор әсәр ахырында үзенең мөнәсәбәтен дә сиздереп куйган: ул һәрвакыт хаксызга рәнҗетелгәннәрне яклаган.

Психологик анализның бу үзенчәлеген авторның башка әсәрләрен анализлаганда да күрергә була. Мәсәлән, “Хәят” повестенда баш геройның эчке дөньясы шулкадәр тоемлауга бай һәм хәрәкәтчән, ул үз уйларында Михаилны да, Салихны да “сөйләштерә”, алар белән “бәхәсләшә”.

Ф.Әмирханның “Хәят” повесте (1911) – психологик кичерешләргә иң бай әсәрләрнең берсе. Чынбарлыкның романтик сурәтләүләр белән оста итеп үрелеп баруы, ягъни реаль тормыш белән хыялый дөньяның янәшә яшәве һәм бәрелешүе – болар бар да сюжетны мавыктыргыч итеп төзергә ярдәм иткән. Әсәрне анализлаганда, галимнәр герой хисләренең тышкы тирәлек белән каршылыкка керүе, аның үз эчендәге хисләр китереп чыгарган халәте, күңел монологы, хыяллары тудырган рухи дөньясы, ягъни психологик анализның бу үзенчәлекләре турында күп фикерләр әйттеләр.  

Геройларның эчке дөньясын ачуда пейзажның да роле зур. Мәсьәләнең бу ягына тукталып китик. Пейзажны сурәтләгәндә Ф.Әмирхан берничә максатны күздә тоткан.

Беренчесе – табигать тасвирларының геройлар күңелендә билгеле бер кәефне тудыру өчен файдаланылуы. Әсәр табигать күренешләрен сурәтләү белән башланып китә. “Бер сәгать кенә моннан әүвәл явып киткән җиңел яңгыр шәһәр урамнарының тузанын баскан һәм, һавадагы кызулыкны җиңелчә язгы җылылык белән алмаштырып, көнне ямьлелекнең чигенә ирештергән иде. Әле һаман һавадан җуялып бетмәгән яз җиле, кояш батышы ягыннан аерым бер акрынлык вә тынычлык белән исә дә, дөньяга яңару вә яшәрү исләре чәчә һәм бөтен җанлы вә җансыз нәрсәләрне үзләренә бертөрле тереклектә коендыра иде”.(
Табигатьнең гүзәллеге, яшәрү һәм яңару, чисталык һәм сафлык кебек күренешләре иң матур хисләр генә тудыра ала, гүзәл хыяллар дөньясына алып керә. Бернинди борчуларсыз, мәшәкатьсез генә яшәүче яшь кызларның күңел күтәренкелеген, бәхетен, алдагы тормышларының болытсыз көн кебек булырга тиешлеген укучы табигать аша сиземли. Язгы табигать күренешләре күңелене кузгата. Бу Хәят белән Лизаның йөрәгендә бары тик шат хисләр генә уятырга сәләтле. 

Икенче очракта автор табигать күренешләрен Хәятның эчке кичерешләренә янәшә куеп сурәтли. “Хәят... бакчага караган тәрәзәне ачып җибәрде. Күрше бакчада, бөтен һаваны яңгыратып, сандугач сайрый иде. Таңның нурлылыгы, сөеклесе гөл чәчәгенең матурлыгы сандугачны шулкадәр җанландырган иде ки, ул үзе белгән көйләрнең иң матурларын сайрый, вә шул кечкенә гәүдәсенең әллә кай җирләреннән меңәр төрле ноталар чыгара һәм вакыт-вакыт үз-үзен һәм гөл чәчәгеннән башка, үзен чолгаган бөтен дөньяны оныткан шикелле, үз тавышында үзе җуяла иде”.(
Мәхәббәт утында янган кыз баланың күңел хисләрен сурәтләү өчен моннан да матур күренешне ничек табасың? Сандугач – сөйгән парларның юлдашы, иң нечкә хисләрне генә уятучы мәхәббәт символы. Яшьлек таңнары сандугачтан башка була аламыни? Хәятның бөтен йөрәге ниндидер бер тойгыдан ашкынып тибә башлады. Бу билгесез, ләкин күңелгә рәхәтлек бирә торган хис аның бар дөньясын ямьләндереп җибәрде. Ул кабат дачада булган сөйләшүне күз алдына китерде. Михаилның аның матурлыгын мактавы күңеленә килеп, Хәят үзен бик тә бәхетле итеп тойды. Дачада почта уйнаганда алган бер хатта “мөселман кызы булуыгызны онытмагыз” дигән сүзләрне укыгач, күңеле кителгән сыман булган иде. Сандугачның өздереп сайравы аны да оныттырды. Михаил әйткәнчә, ул Хәят өчен сайрый, Хәятка күңелле киләчәк вәгъдә итә кебек. Менә шушы барлык билгесез хисләр кушылып, ул “ниндидер бер рәхәт онытылуга” чума, “аллы-гөлле нурга чолганган бәхет, яшь канга аралашып, иң вак тамырларга кадәр” үтеп керә. Әле Хәят хисләр чолганышында, тик иртәме-соңмы ул ике төрле яшәешне бер-берсенә кушып булмаганны аңлаячак. Михаилга карата уянган беренче тойгы күңеленең бер читендә  яшеренеп  яткан икенче бер каршылыклы хисне – Михаил белән үзе арасында үтеп булмый торган чокыр барлыгын сиздереп тора. Әнә шулай итеп, беренче тойгы икенчесен уятып, үзе юкка чыга. Каршылыклы тойгылар тезмәсен бер процесс итеп тасвирлау аша Ф.Әмирхан тышкы тирәлекнең, кеше аңын, аның холык фигылен ничек үзгәртүен күрсәтә алган.

Өченче тапкырында Ф.Әмирхан табигать күренешен кеше хисләренә каршы куеп сурәтли. Яз башларында Хәят бераз тынычлана төште. Тормыш үз агымына җай гына бара. Хәятка Рәхимовлар гаиләсе белән аралашу зур йогынты ясый. Ул рус имласы, арифметика, француз телен өйрәнә башлый. Әминә һәм Рөкыя кебек үзен иркенрәк тота башлый. Әмма Хәятның күңелендә һаман да бушлык. Михаилны ул күңел түренә кертеп утырта алмады, Гали Арсланов белән аралашудан баш тартты. Аны эч пошу, яшьлегенең күңелсез узуы өчен борчылу, сагышлану кебек хисләр чолгап ала. 

Ф.Әмирхан, кызның бу хәлен сурәтләү өчен, тагын табигать күренешләренә мөрәҗәгать итә. Бер кичтә буран котыра башлый. Хәятның тыныч күңеле кинәт ниндидер тынычсызлык белән алмашына. “Җил бик ачы тавыш белән сызгыра, бик калын тавыш белән үкерә, әле ыжгырынып, бүре улаган тавышлар чыгара, әле җен алмаштырган бала шикелле елый да тагы үкерә, тагы сызгыра, тагы ыжгыра башлый иде... Яфраксыз агачлар, тагы әллә нәрсәләр шатырдыйлар, ыңгырашалар, өметсез күтәрелеп бәреләләр. Ишекләр, яман хәбәр китерүчеләр тарткан шикелле шылтырыйлар иде...”* Мондый күренеш Хәятка бик көчле тәэсир итте: аның күңелен актарып ташлады. Ниндидер эч пошу, билгесезлектән интегү бөтен барлыгын чолгап алды, “тереклек аның алдында ямен җуйды”.( Әнә шундый ямьсез күренешләр, шыксызлык Хәятның ялгызлыгын, күңел төшенкелеген тагын да тирәнәйтә.

Ф.Әмирхан зур осталык белән табигатьнең кеше кичерешләренә тәэсир итеп кенә калмыйча, аның күңелендә каршылыклы хисләр уятырга да сәләтле икәнен күрсәтә алган. 

Көчле психлогик күренешләр ярдәмендә сурәтләнгән әсәрләреннән күренгәнчә, Ф.Әмирхан – һәр герое хис иткәнне үз йөрәге аша кичерә белгән, аларның күңел дөньясын аңлый алган язучы. Икенче төрле әйткәндә, ул  психологик анализ ясауның бөтен нечкәлекләрен белгән талант иясе. Аның бу башлангычын XX гасырның 20–30 нчы елларында Г.Ибраһимов, Г.Исхакый, ә 60–70 нче елларда Ә.Еники, Ф.Хөсни кебек каләм ияләре дәвам иттерәләр. Кешеләр тормышындагы психологик якны сурәтләү бүген дә әдәби стильнең иң уңышлы якларыннан санала.

III бүлек. Ф. Әмирхан сатирасында искелек калдыклары, белем һәм тел проблемасы
           Фатих Әмирхан   -  татар  халкының , мәдәниятен,   әдәбиятын,   бе​лем     һәм     тел     дәрәҗәсен, культурасын үстерүгә зур өлеш керткән әдип. Бу өлкәдә ул әйдәүче эшен алып барды. Бу мәсьәләләр аның һәр әсәренең үзәгендә торды.
      Яңалыкка омтылу,туган телне һәм әдәбиятны яклау  Ф.Әмирханнын сатирасында да зур урынала. Үз халкының мәдәниятен, гореф-гадәтләрен, әдәбиятын, телен камилелмәгән һәм белергә теләмәгән геройлараның сатирик повесть, хикәя һәм фельетоннарында көлү объектына әвереләләр. Автор фикереңчә, андый кешеләр милләтнең мәдәни үсешенә тормоз булып торалар. “Шәфигулла агай” исемле сәяси-сатирик повестенда Ф. Әмирхан Шәфигулла агайның эш-гамәлләрен нечкә ирония белән сурәтли. Шәфигулла агай, совет идеологиясенәтабынуы нәтиҗәсендә, кызганыч һәмкөлкеле ситуациядә кала. Автор Шәфигулла
агайның белемен, наданлыгын саркастик арттыру алымы белән дә фаш итә. Олы яшьтәге Шәфигулла агай (54яшь) совет власте идеологиясен фанатикларча абсолютлаштырьш,  вульгарлаштырып эш итә, үрнәк булам дип, хатынына янәдән “сәвитский никях”
 укыта,  йокы алдыннан бала​ларына бишек  җырын – “Интерна​ционалны” җырлата, баласының исемен яңарта: Вәлиулла урынына, Ленин хөрмәтенә, Владимир исемен куша, һәм, ниһаять, беренче май демонстрациясенә төпчек баласың алып чыгып, салкын тидереп, үлеменә сәбәпче була. Әмма бу фаҗигалы вакыйга да аның карашларын үзгәрми. “красный быт” төзү юлында төрле хәлләр була, шуңа күрә, иске гаиләне җимермичә, дип исәпли Шәфигулла агай, һичбер кеше чын коммунист, чын “сознательный” кеше була алмый. Шәфигулла агайның баласы исемен Ленин хөрмәтенә үзгәртүе дә -сатирик алымнарның берсе, отышлы бер деталь. “Урыс әдәбият белемендә ул “элементарно-комическое” дип атала. Татарча “элементар көлке” дип әйтергә була (бездә бу термин юк әле). Бу элементар деталь, әлбәттә, зур көлү максатына хезмәт итә. Моны кайвакыт “возвышенно комическое” дип тә атыйлар,”*-дип яза үзенең мәкаләсендә Л.Р.Гарапшина. Ф.Әмирханда элементар көлү, һәр деталь язучының эстетик идеалына корылган “олы көлү” максатына буйсынган. Шунлыктан әсәр төзек бер көлү системасын хасыйл итә, төзек бер сатирик стильгә буйсына. 

Ф.Әмирхан татар исемнәре мәсь​әләсенә гасыр башында ук  игътибар иткән. Бу күренешне ул да урыслаштыру сәясәте дип аңлата. Ф.Әмирханның “Исемнәрне татарчалаш​тыру мөнәсәбәте белән” (1914) дигән мәкаләсендә, татар исемнәрен урыс​лаштыруны тәнкыйтьләп, болай яза: “Руслыкны идеал итеп тоту, безнең матур татар исемнәрен юк итүгә сәбәпче булып тора”**,- ди ул. Мәдәни һәм сәяси белем житмәү халыкны  юк итүгә  алып бара дигән уй-фикерен Ф.Әмирхан, шулай итеп, үткен сатирик алымнар белән әйтә. Белем житмәү телне ярлыландыра, хәтта исемнәрне югалтуга китерә, ди язучы.
      “Шәфигулла агай” әсәрендә Ленин шәхесеңә карата авторның юмористик-сатирик мөнәсәбәте сизелә. Бу күренешне Ф.Әмирханның элеккеге карашлары үзгәрү дип санарга була. Революциягә кадәр ул Ленинны  яңа тормышның дөреслек һәм гыймран итү символы дип саный. Күренә ки,  20 еллар чынбарлыгы аны башка нәтиҗәләр чыгарырга мәҗбүр итә. Ф.Әмирхан сатирик геройларының тышкы кыяфәтләре аша, аларның эчке дөньяларын белеп була. Гәдәттә, сатирик мондый геройларга  төче сүзен кулланырга ярата. Закончалык буларак, андый геройларның культурасы, белеме түбән. Тышкы кыяфәтләреннән аларның икейөзлелек, үз сүзеңдә тормау, яла​гайлану кебек характер сыйфатларын күреп була. Ф.Әмирхан, нечкә психолог һәм милли характер белгече буларак, аларны әсәрләрендә реалистик чагыл​дыра.
“Шәфигулла агай”  повестенда, ха​лыкның көнкүрештә сейләү үзенчәлек​ләренә генә түгел, ә татар әдәби теленең үсеш-үзгәреше проблемасы да карала. Әсәр “Красный тел” (“Красный тыл”) гәзитеннән китерелгән биографик характердагы өзек белән тәмамлана.  Өзектә Шәфигулла агайның совет власте урнашкан көненнән алып, Ленинның күмелүенә кадәр кылган эш-гамәлләре, “красный быт” төзү этаплары бер абзац  эчендә      болай      бирелә: “Массадагы сознаниянең артуы удивительни бер темп белән бара: почти алтмыш  яшенә достигать иткән татарын рабочи  Шәфигулла әле недавно гына партиягә  записаться иткән булса да, религиозный дурманнарны к черту җибәреп, полный сознательность проявить итте: ...балаларын бөтен религиозгный  дурманнардан освободить итеп,полный коммунистически быт белән торырга привыкать иттерде; и наконец, товарищ Ленинның гробын зиарәт итәр өчен авылдагы хәҗәйствосын сатып Москвага поехать  итте...”* Биредә  Ф.Әмирхан Шәфигулла агай кебекләрнең гамәлләреннән генә көлеп калмый, ә ул замандагы газеталарның һәм рәсми чыгышлар​-
ның
урыслаштырылган
һәм сәясиләштерелгән гарип теленнән
мисал китереп, аларны үтергеч тәнкыйть утына тота.
Әсәрдә кызыл төс сатирик символик мәгънәгә ия. Бу детальнең иҗтимагый егәрлеге зур. Ф.Әмирхан бу образга совет идеологиясе, Ленин идеологиясе мәгънәсен сала. Шуңа күрә, “Кызыл тел” исемле газета​сының теле дә, идеологиясе дә гади халыктан ерак торган, ясалма булып яңгырый, көлү уята. Бу – гореф - гадәтләрдән, традицияләрдән,  халык мәнфәгатьләреннән  ераклашкан  гарип тел.  Нәкъ шундый  ясалма тормышта Шәфигулла агай кебекләрнең башы әйләнә. Андыйлар аек акылдан ерак​лашкан ахмак һәм кызганыч адәм​нәрне хәтерләтәләр. Алар үзләренең наданлыкларын, белемсезлекләре корбаннары булып кына калмыйлар,  ә бергәләшеп татар халкының мәдәниятын, тәрәкъкыятен артка сөйриләр. Шуңа күрә, җәмгыять өчен  зур проблема тудыралар. Ф.Әмирхан нәкъ менә шуны истә тотып, бу бәлага, наданга, белемсезлеккә каршы сатира чаралары белән көрәшә.
Ф.Әмирхан, эстетик идеалы юга​рылыгыннан бәяләп, бу наданлыкның мәдәни түбәнлекнең, иҗтимагый бәланың зыянын тирән андый һәм көлү чаралары белән тәнкыйтьли. Мәгълүм ки, буш була торып мактаулы урын дәгъвалаучы күренеш, эстетика канун​нары буенча, эмоциональ тәнкыйть формасы көлү уята. Шәфигулла агай нәкъ менә шуның ачык мисалы.
Ф.Әмирхан сатирик аспекта Шә​фигулла агайның сөйләмен күрсәтә. Шәфигулла агайның теле аның рухи дөньясын, көнкүрешен, аң-белем дәрәҗәсен характерлый. Шәфигулла агайньң  тел үзенчәлеге дә аны фаш итә. Ул һәр сүз саен диярлек  мин сиңа әйтим, сүзләрен кыстырып сөйләшүе белән дә, үзен урысча белүче кеше итеп күрсәтергә тырышуы белән дә, көлке хәлдә кала. Мәсәлән, беренче май демонстрациясендә катнашкан Шәфигул​ла агай, пионерлар төркеме белән бер​лектә “Мы все готовы!” дип кычкырган вакытларда, ул “Мы пчи гатауи!”* дип кабатлый иде. Ә инде үзенең эшләнгән әйберләренә сокланып ул: “Ура! Примир булырлык сознательни карт! 54 яшендә! Ура! 24 ел менә стаңукта эшли! Шөкер ходайга, партәйни дә булдык бит...” *,- дип кычкыра. Шәфигулла агай урысча татарчаны гына түгел, ә динсезлек белән динилекне дә бутый. Ул үзе сөйләмендә “Аллага шөкер!” * дип әйтеп җибәрә, шамаильләрне, дини өйрәтмәләрне “религиозный дурман” дип атый. Хатыны белән “дурманлы никяхны” бозып, чын “красный никях” укыткач, Шәфигулла агай баш​калар алдында: “Мая жина - ни чиркәүни жина, ә настояшши сәвитски жина” *, дип күкрәккә сугып, “примир булдым” * дип йөрүе, гариб теле, ахмак гамәлләре аны тагын бер мәртәбә көлке хәлгә калдыра.
Шәфигулла агай теле кем белән сөйләшүенә карап, төрле үзгәрешләр кичерә. Үз балалары һәм партия кешеләре белән сөйләшкәндә аның теле йомшак, хәйләкәр; хатыны белән сөйләшкәндә кырыс төсмер ала. Шундый рәвештә сөйләшү Ф,Әмирханның “Март каһар​маннары” әсәрләрендәге Гыйсмәтулла сатирик образына хас. Аның да сөйләмендә кулланылган Һәрбер сүзнең мәгънәсе характерының тискәре булган ягын  ачуда   зур  роль  уйный.   Гадәттә, мондый геройлар ике телне бутап кирәкмәгән сүзләрне кыстырып сөйләү нәтижасендә, үзләренең наданлыгын, белем фәкыйрьлеген күрсәтәләр.
“Фәтхулла хәзрәт” сатирик повестенда да Ф.Әмирхан белем һәм тел мәсьәләләрен күтәрә. Фәтхулла хәзрәт тә, Шәфигулла агай төсле, сүз аралаш  мәсәлән, фаразан  кебек сүзләрне кыстырып сөйләшергә ярата. Хәзрәтнең китап сүзләрен, борынгы сүзләрне кулланып, акыллы, белдекле булып күренергә тырышуы, беркемгә дә аңлаешлы булмаган сүзләр кулланып сөйләшүе аны ясалма белемле кеше итеп таныталар. Урыс телендә иркен сөйләшүче, урыс телен яхшы белүче кеше булып күренергә тырышулары да аны гаять көлке итеп күрсәтәләр. Мәсәлән: “Юк, энем, син, мәсәлән, карт кеше белән шаярма, бурада сидой бит мин, бира разный, тек буг одна бит”*, -дип өйрәтергә ярата ул. Урыс телен камил белүне яклаган Ф.Әмирхан ике телне бутауны кабул итә алмый, аны әдәпсезлек дип саный. Шуңа мондый наданлык һәм әдәпсезлекне күп әсәрләрендә фаш итә. Шәфигулла агай, Фәтхулла хәзрәт һәм Салихҗан карт  һәм башка персонажларның теле моңа мисал була ала. Урыс сүзләрен кушып сөйләү Ф.Әмирханның сатирик алымнарыннан берсе. Фәтхулла хәзрәтне болай фаш итү, Ф.Әмирханның дин кануннарын кире кагуы дигән сүз түгел. Автор дингә әхлак төзәтү чарасы итеп карый. Динне үз шәхси мәнфәгатьләреңә буйсындыру, фанатикларча бозу, башка мәгънә салу кебек  күренешләрне Ф.Әмирхан фаш итә. Автор фикеренчә, “... ислам безгә иң ансат вә иң уңайлы юлны күрсәтеп калдырган, бары диянәт вә диннән файдалана белергә кирәк, фәкать һичберәүгә файдасы тими торган нуафел вә соры суфилыктан игътибарны   алып фәраизгә бирергә кирәк.”* Мирзаларның тормышын, холык-фигыльләрен, эш-гамәлләрен сатирик планда гәүдәләндерү      Ф.Әмирхан сатирасында кызыл җеп булып үрелеп бара. Аның  “Мирза һәм рус теле”, “Бу да татарлар хакында” кебек фельетон​нарында укымышлы, белемле булырга тиешле мирзаларның белем һәм тел дәрәҗәләре түбән булуы кебек проблема үзәктә тора.
“Мирза һәм рус теле” фельетонында Ф.Әмирхан татар мирзаларының халыктан аерылып, татар исемнәрен рус исеменә алыштырып, урыс телендә сөйләшеп, татарлыгыннан баш тартып йөрүче мирзаларны, үз милләтеннән йөз чөергән кешеләрне сатира объекты итеп ала. Андыйларга әсәрдә болай дип әйтелә: “Мирза әфәнде, әүвәл, язарлык, укырлык кына булса да, ана телеңне өйрән дә аннан сон безнең белән сөйләшерсең. Ике генә тел белү синең өчен дә күп булмас!”** Ф.Әмирханнын “Мирза һәм рус теле” дигән фельетоны басылгач, аңа җавап рәвешендә мәкалә чыга. Аның авторы   Ф.Әмирханның фикер​ләренә каршы яза, телләрне белмәүче мирзаларны яклый. Аңа җавап итеп, Ф.Әмирханнын икенче мәкаләсе басыла, ул “Бу да татарлар хакында” дип атала. Ф.Әмирхан болай дип яза: “Алар гына безгә Крылов басняларыннан мактана-мактана дәрес бирәләр, алар гына, 20 ел соңга калып, безгә русчаның кирәклеген көчәнеп-көчәнеп исбат итәләр, ниһаять, алар гына милләтне дуңгызга, үзләрен имәнгә охшатыр дәрәҗәдә масаючаннардыр”**. “Мирзаларның халыктан ерак торулары, прогресстан арта калулары татар дөньясында гадәткә әверелде”**, - ди автор. “Мондый кешеләр үзләренең белем дәрәҗәләре белән, урыслыклары белән татар һәм рус зыялылары дөньясына чыгарга оялып торсыннар иде”**, - ди.
Ф.Әмирхан татар теленең сафлыгын, төрле алынма сүзләрне сак куллануны яклый. “Бер милләтнең теленең җуялуы әдәбиятының җуялуы димәк улып, әдәбиятының җуялуы да рухының бетүе дигән сүздер”*, дип искәртә  ул. Сатирик  хикәяләрендә дә күтәрелгән  мәсьәләләр әхлак, тәрбия, белем һәм тел, культура белән бәйләнгән. Бу мәсьәләдә Ф.Әмирхан нечкә иро​ниядән алып усал сарказм алымнарын кулланып эш итә.
1940 нчы елларда Ф.Әмирханның әлеге сатирик  хикәяләрен кискен тәнкыйтьлиләр.  Мәсәлән, Гомәр Толымбай үзенең тәнкыйть  мәкалә​ләрендә һәм 1936 елда китап булып чыккан монографиясендә, вульгар социологизм тәэсиренә эләгеп, “Ф.Әмирханнын әлеге әсәрләрендәге юморны икенче һәм өченче дәрәжәдә торган мәсьәләләргә юнәлгән, юк-бар белән укучы башларын әйләндерүче әсәрләр”**, дип язып чыккан иде. Әмма ул юк-бар әйберләр - сәнгать, культура, этика, эстетика, белем һәм тел проблемаларына карыйлар. Бүген Ф.Әмирханнын әлеге әсәрләренең кыйммәте дәлилләүне таләп итми.
Шулай итеп, Ф.Әмирхан белем, мәдәният, тел мәсьәләләрен ком​плекслы карый. Аның әсәрләрендә белемсез кешеләрне характерлый торган төп факторлардан берсе - ярлы тел, буталчык сөйләм. “Язык мой, враг мой” дигәндәй, мәдәни чикләнгән һәм белемсез кешеләренең теле, аларны үзләрен фаш  итә. Ф. Әмирхан  моны бик тирән тоеп сатирасында куллана: ярлы тел, буталчык тел, чит тел күренешләрен, белем, мәдәният проблемалары һәм милли тәрәкъкыят мәсьәләре белән бәйләп, сатирик алымнар белән анализлый.
Ф. Әмирханның беренче күркәм хикәясе “Гарәфә кич төшемдә” 1907 елда языла һәм шул ук елда басылып чыга.Бу әсәр яшь язучы иҗатының киләчәктә нинди юнәлештәүсеп китәчәген дә сиздерә.Яңача уйлый башлаган шәкерт, гарәфә кич йокыга яткач,татар мәдәниятенең киләчәген төшендә күрә. Гает көн икән. Зиннәтле мәһабәт сарайның залына татар гимназиясе укучылары, югарыуку йортларында һәм Европа мәктәпләрендәбелем алучы татар студентлары,исемнәре бөтен Россиягәтанылган татар профессорлары, инженерлары, язучылары, артистлары, җәмәгать эшлеклеләре һ. б. җыелган. Уку залындагы дистәләгән журнал һәм газеталарда татар галимнәре   һәм сәнгать кешеләренең бөтен дөньяда танылган уңышлары турында хисапсыз мәкаләләр басылган. Боларны күреп безнең шәкертнең шатлыгы эченә сыймый. Ләкин шулвакыт аның колагына “Гает вакыты җитте,тор!”* дигән тавыш ишетелә. Шәкерт матур хыял дөньясыннанчынбарлыкка кайтып төшә. “...Гатырша мае һәм читек күне исе белән тулган тынчумәчет. Мулланың тыңкыш тавышын тыңлар-тыңламас утыра торган агайлар. Мәчетнең ишек төбен сырып алган хәерчеләр.Гаеттән соңгы эчпошыргыч очрашулар. Мәгънәсез гәпләшүләр...”* Язучы үзенең хыялында гәүдәләнгән тормышны татар җәмгыятенең шул вакыттагы хәленә каршы куеп күрсәтә. Хикәядән Әмирханның мәгърифәтчелек карашларын алга сөрүен чамалау кыен түгел. Ләкин бу мәгърифәтчелек,XIX гасыр белән чагыштырганда, инде шактый югары тора. Чөнки Фатих Әмирхан мәгърифәт чаралары ярдәмендә генә тормышны үзгәртеп була дип уйламый. Җәмгыятьне үзгәртеп кору андагы кимчелекләрне, эчке череклекне кешеләрнең аңына җиткерү белән бәйләнгән. Менә ни өчен Әмирхан иҗатында да сатира зур урын тота, һәм ул башлыча татарлар тормышындагы искелек калдыкларын фаш итә.
              «Бәйрәмнәр» хикәясендә (1908) без, мәсәлән, сәүдәгәр Вәли белән очрашабыз. Ул — әйтерсең  лә «Беренче театр»дагы  Хәмзә байның игез туганы. Ул да яшьләрнең яңача киенүен, яңача фикер йөртүен, әдәби  кичәләр оештыруын, театрга йөрүен яратмый. Ул  да, Хәмзә бай кебек үк, үҗәтлеге аркасында улын надан һәм томана итеп калдырган. Аның  яңалыкны дошман күрүе шул дәрәҗәгә җиткән ки, улының бозык урыннарга баруын театрга йөрүдән артыграк күрә. Әмирханның тагын надан руханилардан һәм иске тип татар сәүдәгәрләреннән, иске караңгы мәдрәсәләрдән көлеп язган “Хәзрәт үгетләргә килде” (1912), “Габделбасыйр гыйшкы” (1914), “Салихҗан карый” (1916), “Сәмигулла абзый” (1916) кебек күп кенә хикәяләре бар.Искелекне тәнкыйтьләү белән генә чикләнмичә, әдип кием киюдә яки сүз сөйләүдә яңа булып та, чынлыкта исә искелектән арынмаган кешеләрдән дә ачы көлде. “Милләт тәрәккый иттерү”, “Танымаганлыктан таныштык” әсәрләре әнә шундыйлар.
           Ф. Әмирхан иҗатында гына түгел, бәлки Октябрь инкыйлабына кадәрге татар әдәбиятында иң яхшы сатирик повесть булып саналган бу «Фәтхулла хәзрәт» повесте 1908 елда языла башлап 1909—1910 елларда аерым кисәкләр булып дөнья күрә.Повестьта 1950 елгы Казан тормышы тасвир ителгән. Буәсәрдә дә, гарәфә кич күрелгән төштәге кебек, фән-техника һәм мәдәният ягыннан гаять алга киткән җәмгыять күз алдына килеп баса: көзгеле телефон, канат куеп очулар,автомат җайланмалар, һава корабльләре, үлгән кешене терелтү һ. б. Ул җәмгыятьтә яшәүчеләрнең мәдәният дәрәҗәсе дә югары. Алар музыканы бөтен нечкәлекләрен тоеп аңлый беләләр, сынлы сәнгать әсәрләрен сатып алалар...Мәчет һәм башка дини оешмалар әхлак тәрбияләүгә хезмәт итә.Үлеп 42 ел җир астында яткан Фәтхулла мулла, терелеп, әнә шул җәмгыять шартларында яңадан яши башлый. Күренә ки, «Фәтхулла хәзрәт»— сатирик-фантастик повесть. Иң элек бер мәсьәләне ачыклап китик. Бу әсәрне язудан Ф. Әмирханның төп максаты нәрсә? Киләчәктә татар җәмгыяте нинди булачагын күрсәтүме? Әллә Фәтхулла хәзрәт йөзендә иске фикерле руханиларны фаш итүме? Мәкаләләренең берсендә язучы үзе үк бу сорауга җавап   биргән иде. Бер тәнкыйтьченең бик үк акыллы язылмаган рецензиясенә җавап итеп, ул, чигүче кызга канва бизәк төшерү өчен булышлык кына иткән кебек, киләчәк тормыш күренешләре әсәрдә Фәтхулла хәзрәт образын җанландыру өчен генә кирәк, дигән фикер әйтә. Әгәр без повестьның һәр эпизодын, һәр детален җентекләп тикшереп чыксак, язучының чынлап та хаклы булуын  күрәбез.

             Әсәр терелтеләчәк Фәтхулла хәзрәтнең газетада басылган биографиясе белән башланып китә. Аның улы Әхмәт, оныклары Зыя, Ләйлә һәм Нәфисә турында бер-ике сүзлек белешмә генә бирелә. Ә килене, ягъни Әхмәтнең хатыны турында гомумән бер сүз дә юк. Моннан соң вакыйга артыннан вакыйга килә. Һәркайсының үзәгендә Фәтхулла хәзрәт тора. Һәркайсында аның бер сыйфаты ачыла.
            Театр эпизодын алып карыйк. Фәтхулла хәзрәт, әлбәттә,театр уеннарына каршы. Гадәте буенча, ул театрга барырга җыена торган  Әхмәт гаиләсен бу эштән туктатырга тырыша. Башта оялтып маташа, нәтиҗә чыкмагач, хәзрәт соңгы чараны — куркыту чарасын куллана: “Татар театрына барган кешеләр, фаразан, кяфер булалар”*,— дип белдерә. Әхмәтләр, моны колакка да элмәстән, картны калдырып китәргә җыеналар. Ләкин хәзрәтнең дә театрга барасы килә, чөнки ул исән вакытта кадимчеләр театрны, хатын-кызлар белән кочаклашып бию урыны дип, күз алдына китерәләр иде. Фәтхулла хәзрәт тә театрга барып, берәр кыз белән  кочаклашып биемәкче була. Театрда иске заман тормышыннан алынган ике спектакль күрсәтәләр. Фәтхулла хәзрәт башта моны күреп куана. Ләкин, сәхнәдәге хәлләрнең уен гына булуын аңлагач, театрдан ихласы кайта да кочаклашып биюне көтеп утыра башлый. Ә икенче спектакльдә, муллалар бәхәсләшергә тотынгач, хәзрәт түзә алмый, кайда утырганын онытып, сәхнәгә атылып менә.Иске фикерле хәзрәтләр ролен башкаручы артистларны кочаклап үбә, рәхмәтләр әйтә. Күренә ки, театр эпизоды тулысынча Фәтхулла хәзрәт  образын тулыландыру өчен кертелгән. Биредә аның театрга дошманлыгы да, азгынлыгы да, икейөзлелеге дә ачыла. 

           Яисә китаплар музеенда булган вакыйгага күз салыйк. Гарәпчә язылган дини китапларны күреп, хәзрәт “менә инде бу гыйлем дәрьясы”* дип соклана. Татар телендәге дөньяви   әсәрләрне исә, җәдитләр язган дип, төкерекләрен чәчә-чәчә хурлый. Образ ачыклана, тулылана бара. Без аның Җиһанша хәзрәт, Кисекбаш, Хәмзә бай, Вәли бай кебекләр белән бер бакча җимеше булуын танып алабыз.  Димәк, Фәтхулла хәзрәтне терелтү һәм аны 42 ел алга, киләчәккә күчереп күрсәтү — биредә бер сатирик алым. Бу алымның отышлы ягы шунда: кара тап ак җәймәдә ачыграк булып күзгә ташланган шикелле, алга киткән җәмгыятьтәге күренешләр  янында Фәтхулла хәзрәтнең болай да инде көлке дәрәҗәсендәге иске кыланышлары һәм карашлары тагын да искерәк, тагын да көлкерәк булып күренә. Җыеп әйткәндә, “Фәтхулла хәзрәт” повесте — фараз кылу, фантастик алым белән язылуына карамастан, реализм әсәре, ул гына да түгел, тәнкыйди реализмның менә дигән үрнәге. Чөнки Фәтхулла хәзрәт — типик характер, ягъни ул, аерым бер шәхес булып күз алдына килүеннән тыш, иске фикерле руханиларга хас булган төп сыйфатларны үзенә туплаган. Фәтхулла хәзрәтнең һәр сүзеннән, һәр хәрәкәтеннән XX йөз башы татар феодаль-буржуа җәмгыятенең бик күп яклары бөтен чынлыгында күз алдына килеп баса. Икенче төрле әйткәндә, бу образ типик хәлгә куеп күрсәтелгән. Әсәрнең реализмы әнә шунда.

IV бүлек. Фатих Әмирхан  драматург буларак,  яңалык хакына- искелеккә каршы
           Ф. Әмирханның шәкерт чагында өй спектакльләрендә катнашуы, рус театрына яратып йөрүе эзсез калмаган. Татар театры дөньяга килгәч, Әмирхан аңа төрлечә ярдәм күрсәтә башлый. Спектакльләр турында рецензияләр биреп бара, фельетон һәм әдәби әсәрләрендә театрны реакцион көчләрдән яклап яза. Шуның өстенә, ул театрның репертуарын баетуга да өлеш кертә. “Яшьләр” пьесасының (1909) сюжеты дөньяга беркадәр аек күз белән карый торган сәүдәгәр Хөсәен гаиләсе эчендәге каршылыкларга корылган. Бу жанрда беренче каләм тибрәнеше булуына карамастан, әдип әһәмиятле образлар, типлар, кызыклы характерлар тудыра, зур мәсьәләләр күтәрә. 
“Яшьләр” драмасы татар тормышындагы фикерләр каршылыгын тема итеп ала, аталар һәм балалар арасындагы көрәшне яктырта. Зыялы яшьләр тормышы, аларның иске татар тормышын үзгәртүгә бәйле эш-гамәлләре, уй-хыяяллары, теләк-омтылышларьт сурәтләнә. Пьесада татар тормышын үзгәртү кирәклеге идея буларак яши.
       “Яшьләр” драмасы Ф. Әмирхан иҗатында мөһим урын алып тора. Драмада образ тудыру катнашучылар исемлегеннән башлана, өстәмә куймаган. Бу алмашыну көннәре, бу сораулар, бигрәк тә яшьләрнең игътибарын җәлеп иткән гомум мәсьәләләр пьесада шактый ук тулы һәм сәнгатьчә оста чагылдырыла. Барлык персонажлар шул “алмашыну” процессының иң кискен моментында, җанлы һәм тормышчан ситуацияләргә куен ачыла. Гомумән, XX йөз башы драматургиясе тәрәкъкыять өчен белемле булырга кирәк, искелек һәм каралыктан котылырга, һәр җирдә һәм һәр эштә тырыш һәм зыялы булырга лязем, диде. Шуны образлар системасы белән расларга омтылды. Әсәр тормышта икътисади көрәшләр кискенләшкән вакытта языла, шуңа заманның актуаль проблемаларын яктырта. Алар әсәрдә сурәтләнгән вакыйгаларда, образларда чагылыш таба.
 “Яшьләр” драмасының катнашучылар исемлеге белән танышкач ук, уйнайчыларны өлкән буын һәм яшьләргә бүлеп була. Бу бүленеш персонажларның яше белән генә түгел, аларның уй-фикерләре, тормышка карашлары, рухи кыйммәтләре һәм яшәү максатлары белән дә бәйле. Алар төркемләп бер-бер артлы урнаштырылганнар да.
Фәхерниса, Рәхимҗан һәм Газизгә тышкы һәм эчке сыйфатлары ук чыгарылып бирелә, мәсәлән, “Фәхерниса - ...ябык кына, зәһәр генә, ире аркасында шактый мәшәкать күргән хатын. Газиз - мәдрәсәдә тиешле дәресләрне укып бетергәч, русча укырга тотынган егет, төскә матур гына, урта буйлы.”* Бу характеристикалардан  ук авторның геройларга мөнәсәбәте дә чагыла кебек.
“Яшьләр” лагерена Газиз, Йосыф, сеңелләре Зәйнәп, атасы ишаннан ваз кичкән Гали, радикал Әхмәт, учитель Зәкәрия, гимназистка Сара һәм башкаларны кертергә мөмкин. Аларның уртак теләге - татар тормышын асылыннан үзгәртү. Мәсьәләне хәл итүнең беренче революцион -демократик эчтәлекле мәгърифәтчелек “программа”сы Гали һәм икенчесе социал-демократик Әхмәт тарафыннан тәкъдим ителә, дип карый И. Нуруллин. Хәзер исә мәгърифәтчелек, халыкчылык, социалистик юнәлешләр дип бәяләнә, ягъни Гали халыкчылык, ә Әхмәт социалистлар программасын тәкъдим итә.
 “Ф. Әмирханның уңай геройлары, гомумән, үзенчәлекле: алар үз милләтләреннән, аның теленнән, матур гореф-гадәтләреннән баш тартмаган көе рус демократик һәм Европаның алдынгы әдәбиятын, культурасын, яшәү-көнкүреш рәвешен үзләштергәннәр һәм моны гамәлгә керткәннәр”**,- дип яза М. Мәһдиев.
Персонажлар әдәби әсәр тукымасында биләгән урыны, роле ягыннан төрле дәрәҗәдә сурәтләнә. “Яшьләр” драмасында төп геройлар икәү: Газиз, Йосыф. Алар сюжет оештыруда катнашалар, төп вакыйгалар бу геройлар тирәсендә бара.
Газиз сүзләрендә авторның дөньяга карашы сизелә. Мәсәлән, әсәрнең темасы Газиз тарафыннан әйтелә: “Бу кычкырышлар, бу тавышлар безнең белән әти арасында түгел. ... Бу тавышлар - иске тормыш белән яна тормыш арасында.”* Каршылыктагы якларның аермасы да күрсәтелә: “Без сезнең заман кешеләренә караганда үсәрәк төшкән, алар сыйган тар, иске тормышка без сыя алмыйбыз.”* Бу герой тарафыннан шулай ук иске татар тормышы тәнкыйтьләнә: “...сездә башка милләтләрнең бәгъзе фәрдләрендә була торган хиссияте Мокатдәсә дә юк бит. Исламият юк, чөнки менә шушы угыч мең татарлы Казанның бер үзендә егерме татар фәхешханәсе тәрбия ителә, бөтен пивыойларның ярты доходы татардан җыела, зәкятләрнең яртысы гына бирелә... Коръәндә хәрам диелгән никадәр начар холыклар булса... - һәммәсе сездә табыла. Менә шундый халык, менә шундый динсез кешеләр безне дин исеме белән вәгазьләмәкче булалар...”*
А. Әхмәдуллин драманы реализм юлында тагын да баету ягыннан алып караганда “Яшьләр”дәге Газизне - шул чорның иң күренекле образларыннан саный. Аның тагын бер үзенчәлекле ягы: ул анализлый, үзенең көчсезлеген дә таный ала: “Никадәр куәтсезлек! Өч елдан бирле үз фикеремә ияртеп китергәнем бер кызга бүген - иң кирәкле минутта - куәте калеб бирә алмыйм. Да, алмыйм!”** Шулай итеп, без Газизнең иң мөһим образ булуын күрәбез. Ул үзенең карашлары, тотышы белән башка персонажлардан аерылып тора, үзенә бер урын тота. 
 “Яшьләр” драмасында прототипик күренешләр, прототип образлар бар. Мәсәлән, И.З.Нуруллин  Газиз һәм Йосыфның прототиплары бар дип саный.  Кайбер кешеләрдә үз даирәләренә уртак булган характерлы сыйфатлар калкурак, ачыграк чагылалар. Андый реаль кешеләр, гадәттә, әдәби әсәргә прототип булып хезмәт итәләр. Ләкин алар әдәбиятка шул көенчә генә барып кермиләр. Алар әсәргә язучы тарафыннан эшкәртелеп, баетылып, үзгәртелеп кертеләләр.   Шулай итеп, Фатих Әмирхан тормышы белән бәйле бер истәлеккә мөрәҗәгать итик. Ризван Ибраһимов ( Ф. Әмирханның “Мөхәммәдия” дә укыган вакытта танышкан якын дусты, укытучы) истәлегеннән: “Фатих үзенең ата-анасын бик якын күрә иде, ләкин ул русча укып, Казан татарларының күзенә төшеп, мәҗлесләрдә Зариф мулланы (Ф. Әмирханның әтисе) мәхдүмнең адресы белән шелтәләп сөйләргә тотындылар”*. Менә бу хәл, билгеле, мәхәллә мулласы булган хәзрәткә авыр тоела иде, башта ул бу турыда киная белән генә әйткәләсә дә, соңга таба үзенең ризасызлыгын ачыктан-ачык белдерүгә күчте. Бер яктан, мәдрәсәләрнең эчке төзелешендәге төзәтеп булмаслык кимчелекләр, икенче яктан, татарларның аңарга каршы аякланулары нәтиҗәсендә гаилә эчендә туган күңелсезлекләр Фатихны бик уңайсыз хәлгә калдырган иде. Шуның өчен ул бу тормыштан котылу юлын эзләргә кереште. Мәскәүдән “Тәрбиятел әтфаль” журналына чакырылу аның шул үзенең эчтән уйлап
йөргән теләкләренә җавап булып төште. Фатих үзе дә һәм аталары да аның бу сәфәрен гаиләдән аерылу дип карадылар. Фатих 1906 елның 24 октябрендә язылган хатында бу вакыйганы түбәндәгечә тасвир итә: “...октябрь уннарыннан соң матди җәһәт бик начарланган вә әти белән арабыз камилән  суыгаеп җиткән иде, хәтта китәр көнне әтинең миңа кылган һәр хәрәкәтеннән бер суыклык һәм “син бездән бөтенләйгә аерылып чыгасың, бәдбәхет” кеби бер шәй аңлана вә һәр минуты мине өйдән суыта вә ерагайта иде. Икенче яктан, әнинең мөшфиканә вә мадиранә мөгалләмәсе вә китәр алдыннан күзләре яшьләнгән хәлдә: “Угылым, син безгә ачуланма вә хат яз!” - дигән сүзләре минем дә күңелемә яшьләр китерә вә аналарның балага булган мөнәсәбәтләрен миңа ачык аңлата иде. Әлхасыйль, бер яктан, өйгә якын да җибәрми торган чәнечкеләр, вә бер яктан да бик нык тарта торган җепләр мине бик уңайсыз бер халәткә куялар иде... Казаннан вә аның татарларыннан котылам - шатлык. 
Поезд киткәч, борадәрем Ибраһимның әйткән сүзе мина тагы бер мәҗһүл халәт вә гаҗиземне хис итүне килтерә иде. Аның сүзе бу иде: “Абый, мине онытма, беләсең әтинең мөгамәләсен, син киткәч, миңа тагы да уңайсызрак булыр.”* Менә, еш кына нечкә ирония кулланып, салкын кан белән генә сөйләшә һәм акланырга яратмый торган горур Газиз. Бу, әлбәттә, Фатих. Менә тапкыр һәм үткен сарказмнарын уңга да, сулга да чәчә торган кызу табигатьле, хәрәкәтчән Йосыф. Бусы да - Фатих! Димәк, автор үзенең бай рухи хәзинәсеннән ике героена да өлеш чыгарган.
Димәк, төп геройлар булган Газиз һәм Йосыф характер дәрәҗәсенә күтәрелә, һәм аларның прототиплары бар.
Ярдәмче геройлар шулай ук хәл-вакыйгаларда катнаша, алар төп геройны ачарга ярдәм итә. Ярдәмче образлар булып шәригатькә сыйган нәрсәләрне яңа дип кенә начар күрмәгән  ысулы-жәдит Хөсәен, балалар кайгысы белән бөтенләй  әби булып беткән  хатыны Мәрьям, “кеше яшь вакытта эчсен, тузсын, әмма көндезен эшендә булсын, кеше күзенә чибәр күренсен”** принцибы белән яшәүче Рәхимжан, иске татар тормышы тарафыннан изелгән Фәхерниса керәләр. Алар белән каршылыкка керүдән төп тема ачыклана. Аталар-балалар каршылыгы ярдәмендә дә бөтен образлар диярлек ачыла.  Рәхимҗан һәм Хөсәенне типик образ дип карарга була.
         Ф. Әмирханның “Тигезсезләр” исемле икенче пьесасы (1914) мәсьәләне җитдирәк куя. Ул инде бербөтен, анны арттыра да, киметә дә алмыйсың. Персонажлар, аларның үзара мөнәсәбәтләре, эчке кичерешләре, үзенең әсәре белән автор әйтергә теләгән фикер тыгыз сюжетка сеңеп беткән.Пьесада нинди тигезсезлек турында сүз бара соң? Анда сыйнфый тигезсезлек мәсьәләсе куелмый. Анда һәркайчан, һәркайда була торган гомумкешелек өчен әһәмиятле мәсьәлә күтәрелгән. Беренчедән, бертуган Рөкыя белән Сәлимә   арасындагы тигезсезлек.

           Менә Рөкыя образы. Иркә кыз бу. Бераз иренчәк тә ул. Вакыты белән чытлыклана белә. Әнә шул кимчелекләренә карамастан, әсәрдә ул — иң якты шәхес. Матур, саф, дәртле, сәләтле, туры сүзле. Беркатлылык белән кушылган аек акыл да, романтик ашкынлык та бар аңарда. Иң әһәмиятлесе, аның характерына бөтенлек хас. Хәзергә әле аның бу сыйфатына кимчелек килмәгән. Чөнки аны чолгап алган тирәлек мәдәниятле гаилә һәм гимназия белән генә чикләнә. Үз чоры чынбарлыгының кешене ямьсезли һәм гарипләндерә торган күренешләре аңа әле кагылмаган. Менә Рөкыя дә уку һәм гаилә белән генә чикләнмәгән киң тормышка беренче адымнарын атлый, аның да баш өстендәболытлар куера, һәм кыз чынбарлык белән каршылыкка керә башлый. Ул, мәсәлән, үзенә тиң булырдай олы карашлы һәм нык характерлы кеше эзли. Әмма аңа таныш егетләрнең барысы да — төссез-чырайсыз, кечкенә, вак кешеләр. Менә ни өчен аның игътибары 35 яшьлек Сөләйманга юнәлә. Ләкин бу мәхәббәт аңа бәхет китерерме? Рөкыя рәссам булырга хыяллана. Ә абыйсы Гомәрнең анны юрист итәсе килә. Кызның хыялы тормышка ашмаячак, билгеле. Моны без Рөкыянең бертуган апасы Сәлимә язмышыннан күрәбез. Сәлимә укырга тели иде, ләкин абыйсы киңәшен   тотып кибеттә кассир булды. Рөкыя юридик мәктәп тәмамлап, адвокат булыр дип уйлыйк. Ләкин, ялган сөйли белмәве аркасында, ул бер эш артыннан икенчесен оттырачак. Шуңа күрә я җайлашырга, яисә инде бүтән эшкә тотынырга мәҗбүр булачак, тагын уңышсызлыкка очраячак. Бер чара калачак: күңеле теләмәгән кешегә кияүгә чыгу. Әнә бит апасы бер егетне ярата, икенчесенә чыгарга җыена. Рөкыя дә, пьесадагы Гөлчирә кебек, тук, ләкин кызыксыз тормышта яши башлар. Бу хәл белән килешергә теләмичә баш күтәрсә, язмышы  һәлакәт белән тәмамланыр. «Тигезсезләр» драмасында кеше бәхете мәсьәләсе куелган. Ләкин байлык, мал-мөлкәт туплауга гына исәп тотканда кеше үзенең сафлыгын, кешелек матурлыгын һәм бөтенлеген саклап кала алмый, ди безгә әсәр.         
ЙОМГАК
           Югарыда карап үткән әсәрләрендә генә түгел, гомумән, Фатих Әмирхан милли-әхлакый тәрбияне үзгәртүгә, яңартуга зур игътибар биргән һәм бөтен иҗатын шуңа багышлаган. Әмма ләкин кайбер әсәрләрен укыганнан соң, дини-милли тәрбияне бөтенләй инкарь итү, Көнбатыш һәм рус әдәбиятын, алар мәдәниятын үзебезгә өлге итеп алып, аларча яшәү рәвешенә генә өстенлек бирергә тырышу авторның төп максаты булмаганмы дигән шөбһәле фикер дә туарга мөмкин кебек. Ләкин Әмирханны күңел биреп укыган кеше андый нәтиҗәгә килмәс. 
Көчле психлогик күренешләр ярдәмендә сурәтләнгән әсәрләреннән күренгәнчә, Ф.Әмирхан – һәр герое хис иткәнне үз йөрәге аша кичерә белгән, аларның күңел дөньясын аңлый алган язучы. Икенче төрле әйткәндә, ул  психологик анализ ясауның бөтен нечкәлекләрен белгән талант иясе. Аның бу башлангычын XX гасырның 20–30 нчы елларында Г.Ибраһимов, Г.Исхакый, ә 60–70 нче елларда Ә.Еники, Ф.Хөсни кебек каләм ияләре дәвам иттерәләр. Кешеләр тормышындагы психологик якны сурәтләү бүген дә әдәби стильнең иң уңышлы якларыннан санала. 

Фатих Әмирханның  драмаларында образлар системасы бик бай:
әдәбият белемендә күрсәтелгән барлык төр образлар да бар; төп, ярдәмче, эпизодик, образлар аерылып чыгарыла. Төп образлар авызыннан автор әйтергә теләгән төп фикерләр, тема-идея әйтелә. Ярдәмче геройлар төп образларны ачудан тыш, шулай ук мөһим фикерләр җиткерәләр. Шулай итеп, Фатих Әмирханның  “Яшьләр”, ” Тигезсезләр” драмаларында образлар  системасы гаять үзенчәлекле. Әсәрләр татар әдәбиятында  мөһим урын алып тора. Ф. Әмирхан драма төрен формалаштыруга, үстерүгә, образлар ягыннан баетуга зур өлеш кертә.
            Ф.Әмирхан, эстетик идеалы юга​рылыгыннан бәяләп, наданлыкның, мәдәни түбәнлекнең, иҗтимагый бәланың зыянын тирән андый һәм көлү чаралары белән тәнкыйтьли. Ул искелекне яклаучы руханиларга, искергән йола-гадәтләргә кискен каршы чыга, үтергеч көлү белән мыскыллый. Чөнки үзенең туган халкын өзелеп яратканга күрә, аның киләчәге, аң үсеше турында борчыла, дөнья халыклары арасында лаеклы урын алуын тели. Шушы юлда торган китәләрне алып ташларга тели.Фатих Әмирхан аңлаган: бер генә халыкның да мәдәнияты үз кабыгына гына бикләнеп үсә алмый. Ефәк кебек нәфис кара чәченә кечкенә калфак кадаган Хәятка декольте күлмәк килешеп торган кебек, күрше халыклардан килгән рухи һәм  матди казанышлар, татар тормышына сеңеп, үзләштерелеп, халыкка тагын да алга китәргә куәт, көч бирергә тиеш. Ул үзе соңгы сулышына кадәр милләткә хезмәт итте, патша хөкүмәте гыйфрит кебек татар халкын басып торган көннәрдә  арган-талганнар күңелендә өмет уты кабызды.

